


	[image: ]                    KRYETARI

Nr. ______ Prot                                                                                 Tiranë, më   ___.  ____. 2026



  KONTRATË
PËR MBËSHTETJE FINANCIARE ME FONDE PUBLIKE
[bookmark: _Hlk106269712]

E lidhur sot më datë .___.____.2026 midis palëve kontraktuese:

Financuesit: Komitetit për Pakicat Kombëtare, me qendër në Tiranë, në adresën rruga e Durrësit Nr. 27, përfaqësuar nga Znj. Konstantina Beziani Kryetar, sipas Vendimit të Këshillit të Ministrave Nr. 769 datë 15.12.2021, Kreu II pika 8, për efekt të kësaj kontrate, "Financuesi".

dhe

Përfituesit: Shoqatës,_______ Personit fizik______  ”, NIPT______përfaqësuar nga Z. Znj ____,me adresë ______,_______, për efekt të kësaj kontrate, Përfituesi”.



Neni 1
  Objekti i kontratës

Kjo kontratë rregullon të drejtat dhe detyrimet e Palëve lidhur me mbështetjen financiare për realizimin e projektit fitues me titull “ ___________    “, në kuadër të Thirrjes për mbështjetje financiare të projekt-propozimeve për vitin 2026, specifikimet e të cilit dhe koha e zhvillimit janë sipas  Aneksit nr 1, pjesë përbërëse e kësaj kontrate.

Neni 2
Baza ligjore

Kjo Kontratë lidhet në bazë të  Ligjit 96/2017 “Për mbrojtjen e Pakicave Kombëtare në Republikën e Shqipërisë”; Ligjit nr. 10296, datë 8.7.2010 “Për menaxhimin financiar dhe kontrollin; Ligji nr.35/2016 datë 31.03.2016 “ Për të drejtën e autorit dhe të drejtat e tjera të lidhura me të” i ndryshuar; Kodit Civil të Republikës se Shqipërisë; VKM Nr.769, datë 15.12.2021 “Për kriteret e mbështetjes së nismave, projekteve që synojnë mbrojtjen e të drejtave të pakicave kombëtare, ruajtjen dhe promovimin e identitetit të tyre të dallueshëm kulturor, etnik, gjuhësor, tradicional dhe fetar dhe kriteret e përzgjedhjes për financimin dhe administrimin e “Fondit për pakicat kombëtare”.


Neni 3
Të drejtat dhe detyrimet e Financuesit

Në bazë të kësaj kontrate "Financuesi" ka të drejtë dhe merr përsipër:
1. Të kërkojë përmbushjen në kohë dhe me cilësi të projektit të përcaktuar në Aneksit nr.1 të Kontratës;
1. [bookmark: _Hlk215826158] T'i reklamojë "Përfituesit" cilësinë e dobët të realizimit të veprimtarive sipas kësaj kontrate, sipas projektit/preventivit pjesë përbërëse e saj;
1. Të ndjekë dhe  mbikqyrë zbatimin e kontratës, deri në momentin e realizimit të projektit objekt financimi sipas kësaj kontrate;
1. Të kërkojë informacion/dokumentacion shtesë në rast të mos respektimit të afateve;
1. Të plotësojë raportet e monitorimit;
1. Të procedojë me penalitetet sipas përcaktimeve të kësaj kontrate;
1. Të zgjidhë kontratën në mënyrë të njëanshme, duke kërkuar rikthimin e shumave të paguara, në rast të mospërmbushjeve të detyrimeve kontraktore nga ana e Përfituesit;
1. Të refuzojë pagesën terësisht ose të korrigjojë shumën e pagesës përfundimtare pjesërisht nëse Përfituesi, nuk plotëson kërkesën me dokumentet e nevojshme brenda afatit të përcaktuar apo nuk realizon projektin në përputhje me specifikimet sipas Aneksit nr.1;
1. Të ruajë të dhënat, dokumentat dhe çdo evidencë tjetër në lidhje me mbështetjen fianciare të dhënë, në përputhje me legjislacionin shqiptar;
1. Të marrë përsipër të paguajë Përfituesin, sipas parashikimeve  të kësaj kontrate.

Neni 4
Të drejtat dhe detyrimet e Përfituesit

Në bazë të kësaj kontrate “Përfituesi" ka të drejta dhe merr përsipër:
1. Të përmbushë të gjitha detyrimet dhe të realizojë  projektin në afat dhe me cilësi, sipas përshkrimit dhe afatit së përcaktuar në Anekset 1, 2 dhe 3;
1. Të vendosë në dispozicion të “Financuesit”, apo çdo personi të autorizuar prej tij, informacion përshkrues të mbarëvajtjes dhe ecurisë së veprimtarive që financohen pjesërisht apo plotësisht nga Financuesi sipas objektit të kësaj kontrate, brenda një afati 10 (dhjetë) ditë pune;
1. Të vendosë sloganin "Me mbështetjen e Komitetit për Pakicat Kombëtare" dhe Logon e Komitetit Për Pakicat Kombëtare në të gjitha materialet promocionale shoqëruese, ftesa, postera, pllakate të ndryshme, publiciteti në median vizive, të shkruar apo elektronike të realizuara nga Përfituesi. Po kështu, duhet të publikojë  projektin edhe sipas parashikimeve të përcaktuara në Aneksin 1.
1. Të vendosë  në dispozicion të “Financuesit” apo çdo personi të autorizuar prej tij, tirazhe/kopje/produkte/ftesa/bileta, në rast kur ka, lidhur me aktivitetin e mbështetur financiarisht, në proporcion të drejtë me shumën e akorduar;
1. Të paraqesë pranë protokollit të KPK, dokumentacionin justifikues për realizimin e projektit sipas specifikimeve të kësaj kontrate dhe situacionin përfundimtar brenda në afati 10 ( dhjetë) ditor nga përfundimi i afatit të realizimit të projektit;
1. Të justifikojë shpenzimet e kryera për të gjitha zërat e financuara nga financuesi, me dokumentat e mëposhtëm, origjinalë apo kopje të njehësuara me origjinalin, kontratë shërbimi me të tretët; faturë tatimore dhe dokumentacion justifikues financiar (likudim i pagesave bankare ose kupon i kasës fiskale për likudimet cash);
a) Faturë tatimore për blerjet shoqëruar me likujdim bankar ose për pagesa cash, kuponin  e kasës fiskale:
b) Për pagesat honorare duhet të paraqiten: kontrata me individët, listëpagesa shoqëruar me deklarimin e tatimit në burim, kalimi bankar i pagesës, kalimi bankar për degën e tatimeve sipas legjislacionit në fuqi të vlerës së tatimit në burim:
c) Për financimet që i jepen përfituesit, do t'i mbahet tatimi në burim sipas legjislacionit në fuqi;
d) Relacion financiar i detajuar në dy kopje;
e) Raport përshkrues nga Përfituesi mbi realizimin e projektit që financohen nga Financuesi sipas kësaj kontrate.
1. Të njoftojë zyrtarisht dhe pa vonesë Financuesin për ndryshimet e mundshme që mund të ndodhin në projektin e financuar, ndryshime në afatet kohore të parashikuara;
1. “Përfituesi” duhet të kthejë në llogarinë e Financuesit shumën e marrë, në rast mosrealizimi të zërave apo të projektit që financohet nga Financuesi sipas kësaj kontrate, brenda 30 (tridhjetë) ditëve nga njoftimi zyrtar i Financuesit.
1. Të mos përdorë jashtë objektit të kësaj kontrate mbështetjen financiare të përfituar;
1. Të mos kryejë kalimin e të drejtave reale mbi këtë mbështetje financiare tek ndonjë subjekt tjetër;
1. Të mos jetë përfitues i fondeve të tjera publike për të njëjtat zëra, të paraqitur në preventivin e projektit pranë Komitetit për Pakicat Kombëtare.



Neni 5
Financimi dhe modalitetet e Pagesës

1. Përfituesi sipas kësaj kontrate përfiton financimin me fonde publike në kuadërt të Thirrjes për mbështetje financiare të projekt-propozimeve për vitin 2026, në vlerën monetare:  ______ (    ) lekë, për realizimin e Projektit.
2. Në shumën e financimit përfshihen detyrimet sipas legjislacionit tatimor dhe fiskal, si dhe çdo detyrim tjetër që rrjedh nga zbatimi i legjislacionit të detyrueshëm në fuqi në Republikën e Shqipërisë.
3. Përfituesi do të përfitojë parafinancim për fillimin e realizimit të projektit jo më vonë se 30 (tridhjetë) ditë pas nënshkrimit të kontratës në vlerën 60% (gjashtëdhjetë përqind) të financimit të përfituar në vlerën monetare _________ (       ) lekë.
4. Përfituesi do të përfitojë 40% (dyzet përqind) të vlerës së financimit në vlerën monetare _____ (  ) lekë, pas realizimit dhe përfundimit të projektit, objekt financimi i kësaj kontrate, dhe në çdo rast, pas dorëzimit të gjithë dokumentave origjinalë apo kopje të noterizuara justifikues që vërtetojnë zbatimin dhe shlyerjen e detyrimeve të parashikuara në këtë kontratë dhe konfirmimit të dokumentacionit nga strukturat përgjegjëse si dhe dorëzimin e produkteve të parashikuara, të gjitha materialet, veshjet, botimet dhe çdo krijim tjetër i realizuar në kuadër të saj do të mbeten në pronësi të  Komitetit të Pakicave Kombëtare. Pas përfundimit të projektit “Përfituesi” duhet të dorëzojë ______pranë Komitetit për Pakicat    Kombëtare , të cilat do të mbeten në pronësi të institucionit për promovim të metejshëm

5. Nëse kostot e Projektit në fund të realizimit të tij janë më të ulëta se kostot e parashikuara në preventiv, masa e financimit kufizohet deri në vlerën monetare të shpenzimeve të kryera, shoqëruar me dokumentacionin justifikues, nga Përfituesi.
6. Përfituesi, në rast të nevojave të paparashikuara, mund të ndryshojë zërat në preventiv, nëse nuk ndikon në qëllimin bazë të Projektit dhe ndikimi financiar kufizohet në një transferim ndërmjet nën-zërave brenda të njëjtit zë kryesor buxhetor përfshirë anullimin ose prezantimin e një nën-zëri, ose një transferim ndërmjet zërave kryesorë të buxhetit që përfshijnë një variacion prej 10% ose më pak të shumës totale të mbështetjes financiare. Në çdo rast, Përfituesi duhet të njoftojë paraprakisht Financuesin për këtë ndryshim.
7. Në rast se Përfituesit i lind nevoja për të ndryshuar zërat në buxhetin e projektit, që prekin një masë mbi 10% të shumës totale të mbështetjes financiare, ky ndryshim miratohet nëpërmjet amendimit të kontratës.


Neni 6
Periudha e zbatimit të Kontratës

Palët bien dakord se periudha e realizimit të projektit është ______._______.2026 - ____.___.2026.

Neni 7
Sanksionet

1. Financuesi ka të drejtë të kërkojë kthimin e shumës së financuar sipas kësaj kontrate nëse Përfituesi:
a) ka dorëzuar dokumenta të falsifikuara dhe i ka paraqitur si bazë për mbështetjen financiare nga Financuesi, në kuadër të thirrjes për realizimin e projektit.
b) ka përdorur fonde të tjera publike me qëllim financimin e të njëjtave zëra të paraqitur për të njëjtin projekt pranë Komitetit Për Pakicat Kombëtare;
c) ka tjetërsuar ose ka ndryshuar qëllimin e objektit të financimit të kësaj Kontrate;
d) nuk ka siguruar akses të plotë në dokumentacionin që kanë të bëjnë me financimin e personave të autorizuar nga Financuesi, gjatë kryerjes së monitorimit të zbatimit të kësaj Kontrate, në çdo kohë gjatë vlefshmërisë së kësaj Kontrate.
2. Në rast konstatimi i një prej parashikimeve të bëra në pikën 1, Përfituesi do të pezullohet për 2 ( dy) vite nga e drejta për të përfituar mbështetje financiare nga Komiteti për Pakicat Kombëtare.
3. Për shkelje të afateve të përcaktuara sipas nenit 4, pika 8, Përfituesi detyrohet të paguajë në favor të Financuesit një shumë të barabartë me 1% (një përqind) të vlerës të kësaj kontrate në ditë, deri në përfundim të kthimit të shumës së marrë.
Neni 8
Detyrime të përbashkëta

Palët kanë detyrimin të sillen me korrektësi dhe paanësi kundrejt njëra-tjetrës. 
Palët gjatë përmbushjes së detyrimeve kontraktore dhe ushtrimit të aktivitetit të tyre kujdesen të mos cënojnë njëra-tjetrën në lidhje me imazhin, reputacionin, si dhe të drejtat e tjera të parashikuara në legjislacionin në fuqi, duke marrë parasysh dhe konventat ndërkombëtare në këtë fushë, ku shteti shqiptar është palë.


[bookmark: _Hlk215832225]Neni 9
Monitorimi i kontratës
1. Ndjekja dhe monitorimi i zbatimit të kontratës bëhet nga nënpunësit e autorizuar nga Financuesi.
2. Përftituesi duhet t”i sigurojë Financuesit kushtet e nevojshme për monitorimin e zbatimit të kontratës.


Neni 10
Zgjidhja e Kontratës

1. Financuesi  ka të drejtën për të zgjidhur kontratën për mbështetje financiare me fonde publike,ose të pezullojë mbështetjen financiare për shkak të mospërmbushjes me dashje ose neglizhencë të kontratës.
2. Financuesi njofton Përfituesin, minimalisht 15 ditë më parë në rast pezullimi ose zgjidhje të kontratës.
3. Në rastin e pezullimit të kontratës, kur afati është i përcaktueshëm, në njoftimin e Përfituesit, përcaktohet edhe afati i kohëzgjatjes së pezullimit dhe detyrimet e Përfituesit për përmbushjen e kontratës.
4. Në rastin e pezullimit të kontratës kur afati është i përcaktueshëm, në njoftimin e Përfituesit, përcaktohet edhe afati i kohëzgjatjes së pezullimit dhe detyrimet e Përfituesit për përmbushjen e kontratës.
5. Financuesi zgjidh Kontratën menjëherë në rast të neglizhencës së rëndë ose shpërdorimit të mbështejtjes financiare ose mashtrimit nga ana e Përfituesit.


Neni 11
Zgjidhja e mosmarrëveshjeve

Çdo mosmarrëveshje midis palëve nënshkruese të kontratës do të zgjidhet me mirëkuptim midis tyre, në rast të kundërt palët do t'i drejtohen Gjykatës kompetente, pas ezaurimit të ankimit administrativ, pranë Komitetit të Pakicave Kombëtare.

Neni 12
Dispozita të fundit

1. Çdo korrespondencë që palët do t'i drejtojnë njëri-tjetrit do të bëhet në mënyrë zyrtare.  Korrespondenca e Financuesit drejtuar Përfituesit do të dërgohen në adresë të Përfituesit sipas të dhënave të përacaktuara në Aneksin nr.1.
1. Korrespondenca e Përfituesit duhet të dorëzohet në 1 (një) kopje pranë zyrës së Protokollit të Komitetit të Pakicave Kombëtare. 
1. Anekset që shoqërojnë këtë kontratë janë pjesë përbërëse e saj dhe janë të pranuara nga të dy palët.
1. Kjo kontratë rregullohet dhe i nënshtrohet Legjislacionit të Republikës së Shqipërisë. Çdo aspekt tjetër i paparashikuar në këtë kontratë do të rregullohet në bazë të dispozitave ligjore dhe nënligjorë në fuqi.
1. Çdo ndryshim dhe/ose shtyrje e kësaj Kontrate, si dhe anekset e saj, bëhen vetëm me shkrim, me miratimin e të dy palëve, brenda afatit të vlefshmërisë së kësaj kontrate.
1. Kontrata u hartua në 3 (tre) kopje, në gjuhën shqipe, prej të cilave 2 (dy) kopje i mban Financuesi dhe 1 (një) kopje Përfituesi.




ANEKSE

Dokumentat e mëposhtme i bashkëlidhen kësaj Kontrte dhe janë pjesë e pandarë e saj.

· Aneksi I: Të dhënat e subjektit përfitues dhe projektit
· Aneksi II: Preventiv i projektit dhe të dhënat e llogarisë bankare të individit përfitues
· Aneksi III: Formulari i Aktiviteteve 2026
     
 



        FINANCUESI 	                                                             PËRFITUESI

                                                                                                  
     KOMITETI PËR 	                                                 SHOQATA “ _____________                 
PAKICAT KOMBËTARE         
                                                                                                 PERSONI FIZIK 
       
          KRYETAR                                                                      _______- ________________					                                                                  	                              KONSTANTINA BEZIANI                                                  _________				       
	                                                            
                                                                  		      		                            
                                                                                                                                 








ANEKSI I

1. Të dhënat e subjektit përfitues dhe projektit:


Emri i Përfituesit:                                        Shoqata “________”
  

      Adresa: 		
 
      Nr. Cel:		

     E-mail: 		

     Titulli i projektit: “     ” 
       
     Periudha e realizimit të projektit:  




1. [bookmark: _GoBack]Në zbatim të pikës 3 nenit 4 përfituesi duhet:

0. Të vendosë logon e Komitetit për Pakicat Kombëtare dhe ndërlidhje (link) në website  www.pakicatkombetare.al;
0. Facebook status #pakicatkombetare.al
0. Youtube : ndjekje(subscribe) në kanalin zyrtar të Komitetit për Pakicat Kombëtare
0. Në të gjitha materialet promocionale të projektit të vendosë logon e Komitetit për Pakicat Kombëtare.  
· Përfituesi të rrisë  vizibilitetin  e projektit në rrjetet sociale dhe palët e interesuara
· Të sigurojë transparencë dhe llogarridhënie
· Të promovojë rezultatet dhe ndikimin e projektit
· Të mbështesë qëndrueshmërinë e projektit në të ardhmen
· Të bëjë postime të rregullta, video, story etj në rrjetet sociale sipas planit të aktiviteteve  edhe për vizibilitetin e tyre.






ANEKSI II

PREVENTIV 
PËR
                                                                             PROJEKTIN “     ” 
QË DO TË ZHVILLOHET NË ____,  
   GJATË PERIUDHËS  ___ – _____, 2026
          NGA SHOQATA/PERSONI FIZIK “              ”

	Nr.
	Lloji i shpenzimit

	Njësia
	Sasia
	Çmimi në Lekë 
	Shuma në lekë

	SHPENZIMET SIPAS ZËRAVE  PËRKATËS

	I.
	PROMOCIONI DHE DUKSHMËRIA
Ftesa, poster, baner, dizajn, promocion, spote, foto, video (të paktën 4-6% e buxhetit të kërkuar nga KPk për dukshmërinë). Të specifikuara sipas pershkrimit të eventit dhe vendit.
	
	
	
	

	1. 
	
	
	
	
	

	2.
	
	
	
	
	

	II. 
	PAGESA  E GRUPIT REALIZUES
	
	
	
	

	1.
	
	
	
	
	

	III. 
	PAGESA   PËR   ARTISTËT
	
	
	
	

	1.
	
	
	
	
	

	IV. 
	SHPENZIME AKOMODIMI
 (Dieta, ushqim, hotel)
	
	
	
	

	1.
	
	
	
	
	

	2.
	
	
	
	
	

	V. 
	SHPENZIME  TEKNIKE
   (  Ndriçim, Foni, etj  )
	
	
	
	

	1.
	
	
	
	
	

	VI. 
	SHPENZIME TRANSPORTI
	
	
	
	

	1.
	
	
	
	
	

	VII. 
	SHPENZIME TEKNIKE                          ( ndricim & foni & stage & kostume & printime etj)
	
	
	
	

	1.
	
	
	
	
	

	2.
	
	 
	
	
	

	3.
	
	
	
	
	

	VIII
	SHËRBIME TË TJERA
	
	
	
	

	1
	
	
	
	
	

	
TOTAL (edhe në %):
	
	
	
	100%



*Vlerat financiare të paraqitura në këtë formular, duhet të jenë të përcaktuara në LEKË.



Të dhënat e llogarisë bankare të subjektit përfitues:

Emri/ Mbiemri i Përfituesit  
Banka :		

      Nr.Llogarisë (në lekë):

      IBAN i llogarisë (lekë):               



ANEKSI III
Formulari i Aktiviteteve 2026
Titulli i Projektit:___________________
Shoqata/personi fizik ________________________
	Aktiviteti (Pershkrimi) 
	Qyteti
	Vendi Zhvillimit/data/ora
	Periudha
	Fusha/Gjinia
	Nr.Audiences (parashikim)
	Nr. personave te angazhuar 
(Pagesa honorar)
	Partneri Zbatues

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	


 

Shënim: 
· Ju lutem, shënoni Aktivitetin me të gjitha të dhënat që kërkohen.
Vendi dhe data                                                                   Emër Mbiemër Nënshkrimi
________________                                                              _____________________
                                                        


Adresa: Rruga e Durrësit, Nr. 27, Tiranë; Nr. Tel: + 355 22 56843; Website: www.pakicakombetare.al
image1.emf
KOMITETI PËR PAKICAT KOMBËTARE  


